STATE OF NEW YORK | EXECUTIVE CHAMBER
ANDREW M. CUOMO | GOVERNOR

Pou Piblikasyon Imedyat: 7 novanm 2012

GOUVENE CUOMO ANONSE PWOLONGASYON POU RENOUVELMAN AK PEMAN PEMI ETA A, LISANS
AK PEMAN POU BIZNIS KI VIKTIM NAN OURAGAN SANDY

Pwolongasyon State Liquor Authority ak Department of Environmental Conservation bay yo Ap ede
Biznis yo Satisfé Dat Limit yo

Jodi a, Gouvéne Andrew M. Cuomo te anonse pwolongasyon State Liquor Authority ak Depatman
Pwoteksyon Anviwonman (Department of Environmental Conservation) bay pou renouvelman lisans ak
aplikasyon pou pémi pou biznis ki nan rejyon afekte eta a. Answit, ajans eta a bay seten egzanpsyon pou
fré yo ak pwolongasyon pou peman yo.

Gouvene Cuomo di konsa, “Anpil milye biznis te afekte nan dega Ouragan Sandy lakdz, epi ajans eta a
dwe pran mezi pou asire biznis sa yo kapab re-louvri ak opere avek yon ti sispansyon otank posib.
Pwolongasyon nou bay pou aplikasyon pou pémi, renouvélman ak peman lisans ap ede biznis sa yo
respekte dat limit pou yo reprann aktivite yo byen vit.”

Pwolongasyon State Liquor Authority pou Moun ki Gen Lisans pou Vann Alkol

State Liquor Authority (SLA) ap pwolonje peryod renouvelman pou moun ki gen lisans pou vann alkol nan
zon ki afekte nan ouragan an yon fason pou biznis sa yo kapab respekte dat limit pou ranpli aplikasyon yo
ak pou fé peman. Moun ki gen lisans nan Vil New York yo ak nan konte Westchester, Rockland, Nassau ak
Suffolk, ki dwe renouvle yo nan mwa oktob ak novanm, ap resevwa yon peryod-de-gras otomatik 60 jou
apre dat ekspirasyon an, pandan yo ka kontinye opere. Gouvéne a te anonse tou yon pwolongasyon pou
limit tan kote detayan yo kapab peye distribité yo pou livrezon ki te fét anvan ouragan an.

Lot pwogram sekou ki asosye avek SLA gen ladan:

e Ranplasman Lisans pou Gratis — SLA ap bay sétifika lisans ranplasman gratis pou moun ki te fé pet
oswa ki te pran domaj akoz Ouragan Sandy.

e Pemi nan Kbmansman Joudlan — Dat limit pou aplike pou “tout pémi lannwit” Kbmansman Joudlan ap

pwolonje pou lisans nan zon ki afekte yo ant 16 novanm 2012 ak 1ye desanm 2012.

e Lisans Pwovizwa — Biznis k ap fonksyone nan moman an sou lisans pwovizwa (pémi pwovizwa pou
detayan), ka mande pou gen lisans sa yo pwolonje pou yon Iot 30 jou.

e Pemi pou Evénman Espesyal — Sou demann, ranbousman tout lajan an ap fét pou evénman ki te anile
akoz Ouragan Sandy. Moun ki gen pémi k ap cheche re-pwograme yon evénman ap resevwa nouvo pémi
san yo pa peye lajan anko, kelkeswa si evénman an te al fet nan yon lot kote.

o Avi pou Non-Konfomite — Aplikan ki te ranpli aplikasyon pandan semén Ouragan Sandy, oswa ki te
resevwa yon avi pou non-konfomite pandan moman sa a, ap gen 40 jou, alaplas 20 jou regilye, pou
korije non-konfomite yo.

e Pwolongasyon Apwobasyon sou Kondisyon — Nenpot aplikan ki gen aplikasyon lisans li ki te apwouve
sou kondisyon pandan semen Ouragan Sandy ap jwenn yon 10t 60 jou pou satisfé kondisyon
apwobasyon an, avek 10t pwolongasyon k ap konsidere sou demann. Kondisyon nomal pou apwobasyon
an gen ladan fason pou jwenn konpansasyon travaye ak regleman pou andikap, otorizasyon pou touche
lajan taks sou lavant, setifika okipasyon, ak foto ki montre yon biznis pare pou louvri. Menm jan tou,
kondisyon apwobasyon pou chanjman yo ap pwolonje pou yon lot 60 jou.

e Ajounman Sanksyon Sivil — Moun ki gen lisans ki dwe sanksyon sivil pandan peryod 26 oktob 2012 jiska
30 novanm 2012 ap jwenn yon 10t pwolongasyon 30 jou ki vini apre premye dat li dwe fé peman an.

e Pwolongasyon Tan Detayan pou Peye Distribite — Detayan yo ap gen yon [0t 15 jou ouvrab pou soumeét
peman ba vandé angwo yo pou livrezon ki fet nan zon ki afekte yo. Sitwéb SLA bay dat pwolongasyon yo
pou chak ségman endistri (bye, diven ak alkol), nan http://www.sla.ny.gov/.

Pou jwenn plis enfomasyon konsénan sekou nan Ouragan Sandy ki asosye avek SLA oswa pou mande
yon ranbousman oswa yon peémi pwovizwa, tanpri kontakte SLA nan sandyrelief@sla.ny.gov oswa rele
(518) 474-3114.

Pwolongasyon DEC pou Pémi ak Fre Eta a pou Biznis ki Viktim yo

Gouvene Cuomo te anonse Depatman Pwoteksyon Anviwonman (Department of Environmental
Conservation — DEC) ap anile fre ak pwolonje dat limit aplikasyon pou pemi eta a pou 30 jou apati jodi a.
Egzanpsyon ak pwolongasyon sa yo ap aplike pou biznis ki nan konte Westchester, Rockland ak Orange,
Long Island, ak Vil New York. Sa ap ede biznis yo respekte dat limit yo pou soumet aplikasyon pou pémi
pou ti chanjman ak renouvelman, obligasyon nan lod konsantman ak peman fré réglemante yo.

Efo sekou sa yo pou biznis yo gen ladan:

o DEC ap bay yon pwolongasyon pou soumet aplikasyon pou ti chanjman nan pemi ak pou renouvelman pemi.

e Ajans lan ap prepare yon Lod Jeneral pou espesifye kondisyon pou pwodiksyon deche danjere pou
konfome li, pou prevwa deche danjere ki pwodui nan domaj ouragan an pou elimine korekteman san
peye fre ak taks pou yon peryod tan espesifik.

e Eta a ap pwolonje dat limit lan pou fre reglemante ki gen ladan fre pou anpil ton polyan lé kontwole
enstalasyon yo degaje dapre pwogram pemi operasyon Tit V.

e DEC ap pwolonje dat limit pou konfomite avek obligasyon nan lod ajans lan bay sou konsantman pou
moun ki reponn yo. Answit, DEC ap re-pwograme dosye woutin yo sou rejis odyans yo.

